ՏԵՂԵԿԱՆՔ-ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՕԳՈՍՏՈՍԻ 11-Ի N 1365-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
                           1.Իրավական ակտի անհրաժեշտությունը
    Հայաստանի Հանրապետության կառավարության որոշման նախագծի ընդունման անհրաժեշտությունը պայմանավորված  է՝
 - Հայաստանի Հանրապետության կառավարության 2023 թվականի օգոստոսի              11-ի N 1365-Ն որոշմամբ հաստատված նախահաշվում (Հավելված 2) մի շարք ծախսատեսակների անունների փոփոխությամբ: «Դոպինգ Սփեյս» կազմակերպության կողմից մի շարք ծախսատեսակներ ներկայացվել են որպես աշխատանքներ, մինդեռ դրանք իրենցից ներկայացնում են վարձակալության ծառայություններ:
- Հավելված 2-ի 6-րդ կետում կազմակերպության կողմից «մետաղական կոնստրուկցիաների տեղադրում, բացառությամբ` դռների և պատուհանների (մետաղական կոնստրուկցիաներ  LED էկրանների համար)՝ 610 ք/մ» ծախսային ուղղության մեջ 61 ք/մ-ի փոխարեն տեխնիկական վրիպակի հետևանքով ներկայացվել է 610 ք/մ:
- Հայաստանի Հանրապետության կառավարության 2017 թվականի մայիսի 4-ի                   N 526-Ն որոշմամբ հաստատված գնումների գործընթացի կազմակերպման կարգի 32-րդ կետի 5-րդ ենթակետով սահմանված երեսուն տոկոսից ավել կանխավճարի հատկացման սահմանափակումով, որը խոչընդոտում է կազմակերպության աշխատանքների կազմակերպմանը Հայաստանի Հանրապետության  ոչ ռեզիդենտ մի շարք կազմակերպությունների հետ:
 
  2. Ընթացիկ իրավիճակը և խնդիրները
   Ներկա իրավիճակում խնդիրները պայմանավորված են նախահաշվով նախատեսված որոշ ծախսատեսակների անվանումների փոփոխության անհրաժեշտությամբ՝ իրականացվող աշխատանքների ընթացակարգը ճիշտ կազմակերպելու համար:  Խնդիր է  առաջացնում նաև Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված գնումների գործընթացի կազմակերպման կարգի 32-րդ կետի 5-րդ ենթակետով սահմանված երեսուն տոկոսից ավել կանխավճարի հատկացման սահմանափակումը, քանի որ կազմակերպությունն աշխատում է ՀՀ ոչ ռեզիդենտ մի շարք կազմակերպությունների հետ, որոնց հետ անհամաձայնությունները խոչընդոտում են աշխատանքների պատշաճ իրականացմանը:
3. Կարգավորման նպատակը և բնույթը.
[bookmark: _GoBack]Որոշման նախագծի ընդունմամբ կապահովվի ճիշտ, առանց խոչընդոտների և համապատասխան ժամկետներում կազմակերպել «Համաշխարհային աստղի հայաստանյան հյուրախաղեր» երաժշտական նախագծի իրականացման ընթացակարգերը ինչպես հայաստանյան, այնպես էլ արտասահմանյան գործընկերների հետ:
    4. Նախագծի մշակման գործընթացում ներգրավված ինստիտուտները և անձինք
   Իրավական ակտի նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից:
    5. Իրավական ակտի կիրարկման դեպքում ակնկալվող արդյունքը. 
Իրավական ակտի կիրարկման դեպքում ակնկալվում է, որ ծրագրի ամբողջական և պատշաճ իրականացում,  արտասահմանյան գործընկերների հետ գործընթացների հետ պատշաճ աշխատանքային գործունեության կազմակերպում:

6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն
Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների ավելացում կամ նվազեցում չի առաջանում:
7. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն» 
Նախագիծը բխում է Հայաստանի Հանրապետության կառավարության 18.08.2021 թվականի N 1363-Լ որոշմամբ հաստատված  Հայաստանի Հանրապետության կառավարության ծրագրի «Մարդկային կապիտալի զարգացում» բաժնի «Մշակույթ» ենթաբաժնի («պետություն-մասնավոր համագործակցության ընդլայնմանն ուղղված փոխշահավետ մեխանիզմների խթանում», «մշակութային զբոսաշրջության զարգացմանն ուղղված ծրագրերի իրականացում և միջազգային զբոսաշրջային շուկայի համար Հայաստանի հասանելիության բարձրացում») դրույթներից:
8. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
Այլ իրավական ակտերում փոփոխությունների և/կամ լրացումների անհրաժեշտություն չի առաջանում:
9. Այլ տեղեկություններ.
       Չկան:
